
AGZUL:

Tasugent tuntit tettef amdiq ameqqran deg tmedyazt tagbaylit
tatrart n yirgazen.Tasugent-agi temgarad seg umedyaz yer wayed yal
yiwen acu n wudmawen is-yefka. I Imend n umagrad-agi nextar
tamedyazt yettwacnan syur Maetub Lwennas, ad d- tili d amedya 1
deg ara d nessegzi tamidrant-agi.

Nefren amedyaz-agi acku ger yimedyazen 1 as-yefkan azal 1
tmettut deg wayen yecna. Nufa deg tmedyazt n Maetub Lwennas
tugniwin timaynutin n tmettut mgaradent yef tid nennum nettaf-itent
deg tmedyazt tagbaylit ladya tid i d-yettawin yef tyemmat. Tazrawt-
agi tsenned yef tizri tasugnant s umata n Gilbert Durand (1960) i
yesbed i Imendad n tugna tazamulit i yettilin deg tsugent n yimdanen
ney n yimesnulfuyen.

Awalen igejdanen: Azamul; Tasugent tuntit; tayemmat; Tugna;
Tamedyazt tatrart.

Abstract:

The feminine imaginary, in the new kabyle male poetry, is
caractrised by several visions according to each poet. For this
contrubution we have chosen the poetry of Matoub Lounes as an

*Auteur correspondant.

example of this new poetry. In this poetry is very remarkable that the
feminine imaginary is not limited te the love of woman and her
beauty. Whiche is the case in the potery of these contemporaries. On
the contrary, Matoub Lounes touches all aspects of the femininie
imaginary: he speks of the image of the woman’s freedom and her
status. He describes the images of the woman’s pain and especially
of the mother.

In other order to arrive at teses results we have involved in this
study the approach proposed by Gilbert Durand (1960). It itself is
based on the symbolic image and its two fundamental rigemes in the
imaginary of an individual or an author.

Keywords: Feminine imaginary; Image; the mother; New poetry;
Symbol.

1. Tazwart

Tamettut tagbaylit ladya tayemmat tettef amdiq deg yisental n
tmedyazt tatrart 1 d-yeddan s yiles n yirgazen. Yal wa amek yettwali
tayemmat yal ya d acu n unamek 1 d-as-yefka: di kra n yidrisen anaf
awal « yemma » yettuyal yer tutlayt, yer tmurt,yer lasel.Yella wanda
imedyazen d yicenayen ttarun, cennun yef tyemmat tamettut.

Deg umagrad-agi nerra lwelha nney yer tyemmat, tamettut, akken
ad d-tili d iswi n tezrawt tasugnant i nefren i wammud-nney.
Tamedyazt-agi tennulfa-d deg tagara n yiseggasen n 60 d tazwara n
yiseggasen n 70. Anida i d-ufraren yicennayen d yimedyazen yettfen
ar assa aswir eelayen deg usnulfu n udris udyiz. Gar-asen: Ben
Muhmed, Aemar Mezdad, Muhnd u yehya, Lewnis Ayt Mengellat,
Yidir, Maetub Lwennas.

Gar tgejda n tmedyazt Tezzi-d lwelha-nney yer Magtub acku gar
yimedyazen d yicennayen n tmedyazt tatrart. Nezmer ad d-ninni d
amedyaz i as-yefkan ahric ameqqran i tmettut. Yefka-d udmawen ney
tugniwin nniden 1 tmettut tagbaylit, mgaradent yef tid nnenum nettaf-
itent deg tmedyazt tagbaylit.

Seg tama nniden Magtub Lwennas yettunehsab gar yimedyazen i

d-yufraren di tamedyazt tatrart. Ikcem yer -s deg tagara n yiseggasen n
70 maca deg sin kan n yiseggasen yefka-d i tmedyazt-agi ugar n rebein
(40) n yidrisen s wayes i yejbed Iwellha n watas n yimnadiyen d
yimdanen nniden.

Atas n yinagmayen i yerran Iwelha-nnsen yer tmedyazt n Magtub
Lwennas anda xedmen tizrawin icudden yer tiyunba d umaynut i d-
yewwi i tmedyazt tagbaylit, acukan mazal tamedyazt n lwennas Magtub
d annar ur nettfaka s userwet. Seg tama-nney nextar tasamit tasugnant
ad d-tili ilmendad n tezrawt-agi yef yidrisen yecna Lwennas Magtub.

Tamukrist n umagrad-agi teqqen yer wamek i d-tettban tsugent
tuntit deg tmedyazt yettwacnan syur Maetub Lwennas. Xas ulama
tayemmat yer Magtub ma&¢i hala kan tayemmat i d-yurwen i yef icennu,
anaf atas n yidrisen i deg i d-tedda tyemmat s tmuyliwin yemgaraden
seg udris yer wayed. Yella wanda d tamurt, d tutlayt ney d tamagit. Ula
d izwal") yefka-ten s yisem n tyemmat.

Iswi-nney d asekfel n tsugent n tyemmat d tugniwin i yessexdam
Maetub akken ad d-yessiwed tasugent n yergazen yef tyemmat. Deg
umagrad-agi ad neereqd ad d-nsegzi tugniwin 1 as-yefka deg yidrisen-is
1 tamettut tayemmat, ad d-tili d amedya i tsugent tuntit. D tugniwin
swayes 1 d-yesawed Magtub ad d-yesugen Igerh n tyemmat d wid i as-
d-yezzin ladya tugniwin tizamuliyin.

Tasugent s umata am wakken i tt-yettwali® d tagruma n wayen
yettwaxdamen syur umdan, ama d ayen icudden yer ttexmam-is ney
dayen i d-yettbanen s wudem usrid deg wayen i1 d-yesnulfa (deg tsekla
deg tazuri, ney deg timetti). Asnulfu-agi iressa yef snat n tugniwin :
Tugna n wayen yezmer umdan ad iwali (taklut, teswira, unuy) akked d
tugna icudden fyer tutlayt (win ysexdamen tumnayt, azamul,
tihkayin).Tugniwin-agi sufyent-d tagruma yemsadan, i izewren, ara d-
yefken tawuri tazamulit i unamek iqerben d wid ibeeden yer tilawt.

(1) Gar-asen ad nebder : Ayemma yemma (la fleur saxifrage), 4 yemma azizen (mere
adorée), Tiyri n yemma (le cri de ma mere), Uh ! Ayemma essber (O mere, patience).
(2) Wunenburger Jean-Jacques, /imaginaire, que je sais, PUF, Paris, 2003, p42.

Di tezrawt-agi nney d tugna-agi n tutlayt ara yawin ahric
ameqran, acku tasugent deg udris aseklan d ayen yellan deg tutlayt
yessexdam umedyaz di tmedyazt-is d unadi yef twuri-ines tazamulit.
Tamuyli-agi n wunenburger yef Tasugent d ayen i d-yugem yer®.
Tasugent yer-s d yiwen n wallal yis i yettidir umdan di tmetti. Yettak-
d tugniwin icebhen 1 wayen 1 as-d-yezzin, yettara tiyawsiwin iwaeren
fell-as yer izamulen yemxalafen.

Xas ulama tasugent tebna yef tugna, ur teqqim ara kan deg ujmae
n tugniwin-agi, imi d assay-nni yellan gar-asent i as-yettaken anamek 1
tsugent n umedyaz ney n umaru, dayen i d-iwekked®.Tin yers tugna,
di tmedyazt tagbaylit, deg wayen tura ©), tetteawan akken ad d-tesban
ayen yellan d uffir.

Tasledt n tugniwin-agi tehwag, am akken i d-nenna, tasamit
tasugnant 1 yef ara tsenned. ['ef waya nextar tasamit tasugnantn Gilbert
Durand anda i d-yejmee akk tamuyli-s yef tsugent: yebna-tt yef tugna
tazamulit ; nettat s timmad-is yebna-tt yef tmidrant n unbid akked d
yineznawen®), d yizamulen yeqgnen s ineznawen n yal unbid.

Nebna tasledt-agi yef sin ihricen ilmendad n umaggay 1 d-
yettmeslayen : di tazwara ad nawi tasugent n tyemmat s tayect n
tyemmat syen ad nawi tasugent n tyemmat s tayuct n urgaz : yella
wanda 1 icennu s tayect n tyemmat, yella wanda i d-yettmeslay s yiles-
is netta yef tyemmat .Yessexdam imeggayen nniden ladya ameggay n
« mmi-s ».

2. Tasugent n tyemmat :

Tayemmat di tmetti tagbaylt tesea azal ladya ma d tayemmat n
yeqcicen. Siwa s twuri-agi kan n tyemmat i swayes iggan azal di tmetti

(3) Durand Gilbert, Les structures anthropologique de I'imaginaire, Bordas, Paris,
1984.

(4) Thomas, Joél, 1998, Introduction aux méthodologies de I'imaginaire, ellipse,
pl5.

(5) Kherdouci Hassina, La poésie Féminine Anonyme kabyle : Approche anthropo-
imaginaire de la question du corps, université de Grenoble 3 Stendhal, 2007, p256.
(6) Ineznawen d « les archétypes », Anbid d « le régime » yer Gilbert Durand.

tagbylit tansayt i tmettut. Dayen i d-tsethem” mi tura: « Siwa s twuri-
agi i ttaken i tmeftut ameslay, ney azref akken ad tefreh ney ad d-
tsenfali. ['ef waya tamettut tettraju s ccuq akken ad tuyal d tayemmat. »

Deg wayen yecna Magtub yef tyemmat ad d-naf yefka-as tayect i
tyemmat akken ad d-tmeslay yef yiman-is yef yihulfan-is

1.2 Tasugent n tyemmat (s Tayect n tyemmat) :

Tasugent n tyemmat tettban-d s tayect-agi i as-yetka akken ad d-
isiwed tugna n lgerh .Deg udris Ay ixef~iw® isawed-tt-id s wawal
« tasa »; d ahric si tfekka n umdan, rhif-t mlih, leqqaq-t leggayet, teshel
ad tettwadur. Di tmetti tagbaylit awal tasa yettwassen s watas yer
yimawlan ladya tayemmat. Deg wayen i tura® tenna-d ; « tasa d tulmist
n tyemmat deg-s i zedyen yihulfan n tayri d lehnana i tettak i tarwa-s.»
Akken qqaren :« am ihrez Rebbi tasa-m » anamek-is am ihrez Rebbi
tarwa-m. Tayemmat akken yebyu yili mmi-s yal ass tettergigi fell-as
am wakka 1 d-tettban deg tugniwin-agi n tseddart tamezwarut n udris-
agi Ay ixef-iw :

Ay imeawazen ar shuy

Kemmelt ar d-yali wass
Atta tasa-w tettquddur

Yegouma ad as-yebru_lweswas
Ul yettcetki masdur

Amek tedra d lwennas-iw
Ay ixef-iw i yuran deg unyir-iw

« Tasa » deg udris-agi temmal-d tugna n Igerh n tyemmat yef
mmi-s. Awal « yettqudur » 1 d-yeddan s wudem n tumnayt yefka-as i
tugna-agi atas n yinumak acku ad yesawed umdan alama tettquddur

(7) Lacoste-Dujadin Camille, Dictionnaire de la culture berbére du kabyli, la
decouverte, 2005, p241.

(8) Salhi Mohand Akli, « Discours féminin dans la chanson de Matoub : Analyse de
cing chansons », in, Anadi : Revue d’études amazighes N1, Tizi-Ouzou, 1997/1.

(9) Lacoste-Dujadin Camille, op. cit, p151.

809



MAAREF | Femininie imaginary: the Mother imaginary in the poetry of Matoub lounés

tasa-s Imeena-s dayen tejreh melih. Yal taqudirt n yidammen ad as-d-
tegg amur-is n lqerh.

Lqerh, lweswas, Imektub, tugdi, d tugniwin yezdan tasugent n
tyemmat deg udris-agi. Yebda-d seg wayen yettrajun tayemmat ; am
wakken tumen s wayes i as-yura Rebbi. Syen ikcem di tsugent n
tyemmat-agi s yiferdisen n tfekka-s ney s « tsugent n tfekka »19.
Yextar-d sin-nni 1 yef tebna tfekka n umdan, mebla «ul» d «tasa» ur
yezmir ara ad d-yidir umdan. D iferdisen n tfekka i yeqqnen yer tnefsit
n umdan : « Tasa » d « wul » d izamulen n lehnana d lehmala 1 yettilin
gar yimdanen. Deg udris-agi tettban-d d lehmala d lehnana n tyemmat
i mmi-s. Si « tasa » d « wul » yuyal yer wawal «ixet» akked «anyir», d
1 sin mmalen-d azamul n Imektub ney ayen i as-yuran i tyemmat-agi ad
teseeddi, ama d lgerh ney Iweswas i as-d-yegga mmi-s. Dayen i d-
yeddan ula deg yinzi i d-qqaren lagbayel «ayen yuran deg unyir ad
iceddiy.

Tugna n tugdi n tyemmat ur teqqin ara kan yer tugdi yef mm-is
maca ula yer tgemmi « ma teddred tedder tgemmi-iw ». Ma yemmut
mmi-s ad d-teqqim mebla ddarya arnu yef waya ayen akk i as-teslmed n
tigemmi s umata d tigemmi tadelsant ad iruh ulac acu ara d-yeqqimen,
d netta kan 1 tesea d axalaf. Ma yella yedder d netta ara yesiwden
tigemmi-agi 1 ixulaf nniden. Tigemmi taseklant n tyemmat tettban-d
akken iwata deg tmedyazt n lwennas Magtub. Deg umedya adris « tiyri
n yemma»'" i ysekles s tayect n yemma-s''? wehdes. Yettunehsab am
akken d acewwiq n tyemmat am wakken i tura (Fitas, 2011, 71).

Seg wayen yellan d tasugent si tama n tyemmat ad needdi yer
tsugent n tyemmat si tama n mmi-s d ameggay nniden i d-yesenteq
Mactub Lwennas.

2.2 Tasugent n tyemmat (s tayect n mmi-s) :

Ar tama n yidrisen i d-yettawi Magtub s tayect n tyemmat ad naf
idrisen nniden 1 deg i d-yettawi yef tyemmat maca tikkelt-a s tayect n

(10) Kherdouci Hassina, op. cit.
(11) Tizlit tis tlata deg udebsi Tiyri n yemma i d-yefyen deg 1996 /2
(12) Aljia Magtub, yemma-as n Iwennas Magtub.

mmi-s. Gar tugniwin n tyemmat nefren tugna n Imut n tyemmat : d
nettat i nwala tesea ugar n wazal yer tama n tugniwin nniden am d
tugniwin n usuyu, tugniwin n teyri i tyemmat deg udris Attafarey deg
ussan. Akked d tugniwin i d-yemmalen srid tawuri n tyemmat i d-nufa
deg udris tamyart (1998/1) akked udris sleeb-itt ay abehri (1981/ 1).
Tamuyli n Magtub yef tyemmat, s yiles n mmi-s, di kra n yidrisen d
tibawt ma di kra d tamidagt.

Deg udlis i yura'3 yerra Imut d asentel afelsafi deg wayen i yecna
Magtub.Yettban-d deg watas n wawalen « Imut, agujil, azekka, lemijal,
lehlak ». Yewwi-d yef Imut n yimddukal, n ubaba-t n tyemmat, yal
tikkelt d acu n tarrayt ara yessxdem.

2.2.1. Tugna n Imut n tyemmat

Gar yidrisen i d-yettawin yef Imut n tyemmat deg tmedyazt n
Maetub anaf : tiyri n ugujil (Kenza, 1997) akked udris igujulen (1985 /2).
Adris-agi igujilen yedda-d s yiles n ubaba-t yegguman ad igabel tarwa-
s s yir lexbar n Imut n yemma-tsen.

Ma d tiyri n ugujil tedda-d s snat n tuyac : tin n tyemmat d tin n
ugujil. Nezmer ad nefraq adris Tiyri n ugujil yef tlata n yihricen : ahric
amezwaru yedda-d deg tseddart tamezwarut (01) deg-s yefka-d ugujil
tiyri 1 baba-s. Ahric wis sin ad naf deg tseddarin (2, 3) anda 1 d-teban
tiyri n ugujil 1 yemma-s. Ma d ahric aneggaru d tiririt n tyemmat yef
tiyri n mmi-is.

Tasugent n Imut n tyemmat deg udris-agi teban-d di tazwara deg
tugna n zzwag n ubaba-t. Mmalen-tt-id wawalen d tugniwin n uyanib i
yesmres deg uhric amezwaru: awal « sferh-itt » yettuyal yer tmettut
nniden, akked wawal «d isin» yelha-d dagi baba-s akked d tmettut-is.
Tugna-agi n Imut d wassay-is akked tugna n zzwag tedda-d deg wawal
« adeddi » :

Sferh-itt ini-as dayen Infa

(13) GRIM Smail, Matoub un poéte, une voix, un combat, Dar EL Hikma, Alger,
2018, p51.

Yeffid udeddi
Xas Igerh ur yehli ara
D isin ad as-tafem amdawi

Xas akken adeddi-agi iseww maca iwwed-d lweqt ad d-
yeffi. « Yeffi-d udeddi » d tugna s wayes i d-yesawwed ayen i d-
tegga Imut n tyemmat ; Imut qqariht ur thellu ara s shala dayemi i tt-
icuba yer udeddi. Adeddi d aneznaw'"¥ n ljerh, yettili-d di tfekka n
umdan.Yal adeddi amek yettuyal : yezmer d adeddi n sufella kan ad ihlu
dindin. Yella udeddi idulen i hellu ladya win isewwen, tin yers yettaga-
d ccama. Deg usefru-agi ljerh yella-d s daxel n tnefsit n yilemzi d baba-
s.

Adeddi ara d-yeffi ur yetteettil ara ihellu. Tugna-agi icuddi-tt yer
lihala n baba-s n ugujil, yetti tawriqt n lehzen d Igerh yef tmettut-is
yemmuten s zzwag-is akked tmettut tayed. Xas ulama yeffi-d udeddi,
mazal ljerh-is ur yehli ara akken ilaq, s zzwag-agi ahat ad yehlu ? Tugna
n zzwag n ubaba-t tettban-d deg uneznaw « Aggusy :

Mi geqley aggus n yemma
Tersa-t taved di tmeyra

Deg tsugent n tmetti n legbayel n zik « aggus » d tayawsa yesean
ccan acku tamettut ur t-ttekes ara seg wammas-is. Aggus n tmeyra deg
walffir-agi yebya ad d-yini seg-s aggus n lehrir am akken i tura'>: «yis
it-ttebgas teslit ass n tisulya », llant temnadin anda tamettut tettlusu-t
deg uqqeru. Ila anida ttebgasent yis deg wammas. D aggus n ccbuh
mal¢i d win n yal ass 1 tettlus 1 Ixedma n cyel ney win iwumi qqaren
agus n tesfifin.

Deg sin-agi n yifyar amedyaz isugen-d tamuyli n yilemzi s wawal
« aggus » yer Imut n yemma-s i d-yewwin zzwag n baba-s. D ayen ara
yeggen imeyri ad yethem tamuyli n ugujil yer zzwag-agi n baba-s id-
yettbanen d tamuyli tibawt. S sin-agi n yineznawen « aggus, adeddi » 1

(14) Aneznaw, alyiyelluyen, alyiwehci, imzenziyen d awalen i d-nugem yer (Lamri,
2021).
(15) - Lacoste-Dujadin Camille, op. cit, p84.

d-yessebgen tugna n Imut n tyemmat akken ad d-yefk tugna n ugujil d
rray-is yef zzwag n baba-s. D tamuyli-agi-ines i t-yeggan ad d-yenfu
« sferh-itt ini-as dayen infa » acku yexreb wassay iten-icerken netta d
baba-s am akka i d-yettban deg yifyar-agi :

Ass-nni mi &&iy yemma

1 zriy vid-k nemsefra

Isem-ik deg yimi-w a baba
lbenna-s ur d-tettyimi
Yefka-d tugna n wassay yellan gar mmi-s d baba-s mi teedda Imut

n tyemmat ; «Ass-nni mi &¢iy yemma» d assay i ibeddlen. Lwennas
Macetub yesbanay-d akken ilaq azal n tyemmat deg twacult s tugna-gi
n ugujil. Ad nefthem seg udris-agi mebla tayemmat tawacult ad tebdu.
Assay gar ubaba-t akked warraw-is, ad ibeddel ad yeglu s bettu gar tasa
d wayen turew. Lmut n ubaba-t deg umecwar asenalsan n tmurt n
legbayel, yemgarad yef Ilmut n tyemmat. Dayen ara naf yer
tanagmayt('®, anda i texdem assay n tigujelt d Imut n yimawlan ladya
tayemmat s usxedem-is 1 yinzi-agi : « win i yumi yekkes baba-s ur as-
yekkis ara win i wumi yekkes yemma-s ur as-yeggi ara » d inzi 1 d-
yemmalen azal n tyemmat deg twacult. Limmer d ababa-t i yemmuten
tamettut ad teqqim yer warraw-is d tixetayin i1 yetteawaden zzwag siwa
ma yella win itt-ibesfen.

Ger tugniwin n yihulfan n ugujil icuden yer tugna n Imut ad d-
naf tugna n ttlam d tugna n lefraq. Agujil yettwali Imut n yemma-s d
ttlam. « Lefraq » d « ttlam » d ineznawen n Imut : lefraq yettagga-d
lgerh, lehzen am win i d-yettagga lefraq n wid agzizen xas ma mac¢i d
Imut iten-yewwin. Ttlam d azamul n tebrek n tideryelt dayen ara naf
ula daxel n uzekka ney di Imut. Dayen i d-senfalin sin-agi n wafiren di
tagara n tseddart tamezwarut :

Fell-i tyab tafrara
D i sin ur d-nettemlili

Tugna n ttlam tban-d deg uneznaw « tafrara » i d-yusan mgal

ttlam, s umzenziy «tyab » i as-yefka umedyaz anamek n ttlam. Di

(16) Lacoste-Dujadin Camille, op. cit, p275.

tsugent n tmetti tagbaylit ttlam d azamul n lehzen, tugdi, tasusmi. Di
ttlam imdanen akk ttagaden imi tyelli-d tsusmi di yal axxam. S
umzenziy akked uneznaw « teyab tafrara » iban-d ugujil yeqdee asirem
n temlilit netta d yemma-s, am wakken, yegbel Imut-is xas akken tezza
tasa-s fell-as. Ma deg ufyir wis sin tugna n lefraq tedda-d deg wawal
timlilit s talya tibawt « ur d-nettemlili ».
Tugna n lefraq teban-d ula deg tseddart tis snat anida i as-iger
tiyri 1 yemma-s yef yihulfan i as-d-tegga Imut-is :
Tettferiwis ssura

Lefrag d amgenin

Kukrey abrid n tala
Mi ara mmagrey tulawin
Mi yuzaf yiwen a yemma

Ttmektayey-d azekka

Iyi-kem-ijemegen lebda

Deg tseddart-agi tugna n lefraq tegga-d tugdi d war asirem 1 d-
yessenfali deg wawalen: « kukrey », « azekka », « muhal ». Tuggdi d
ukukru d ineznawen i d-yegga lefraq n tyemmat. Tala d amkan sani 1
teddu akked yemma-s zik anda i yettemlili akked tizya-s. me yella ad
yerr-d umdan lwalha-s yer tanefsit n ugujil-agi ad yefhem tbeddel,
ssebba n Imut n yemma-s : izra ma yella iruh yer tala ad d-isel 1 warrac
ssawalen 1 tyemmatin-nnsen ney nutenti ssawalent « a mmi », netta hala
tugna n « uzekka » ara d-ieddin deg walay-is imi dina 1 tella yemma-s.
Tuggdi tusa-d mgal lefraq n tyemmat 1 d-yettbanen d Iwahc 1 yettqabal
ugujil. Tugdi d lefrag d sin inemgalen ara naf deg yizamulen
alyiwehciyen i d-yebder!'?.

Tasugent n Imut n tyemmat tettban-d ula di tugna n lehzen i d-
yeddan deg tseddart tis tlata. Tugna-agi n lehzen yef Imut n yemma-s
yessawed-itt-id s ubrid n tumnayt anda icuba imettawen-is yer
« themmalt». Deg wakken yehzen atas yef lefraq n yemma-s ggumant
wallen-is ad d-hebsent imettawen. Icuba imettawen-is yer ugefur n
cetwa yekkaten s Igehd ayen i d-igellun s themmal deg yiberdan d

(17) Durand Gilbert, op. cit.

useggax n lexlawi.

Xas ad d-yeqsih unebdu

Vef medden ad d-yizid wuryu
Ad d-beddey i lward ad d-vehyu

S tehmmal ad nruy fell-am

S themmal n imettawen-is ara yebed i lwerd ara yezzu akken yal
mi ara d-yerzu yef yemma-s ad yettwali udem-is deg-s. « Lwerd » d
tugna yeqqgnen yer tugniwin n yimyan d ugama. Yefka i yemma-s tugna-
agi n Iwerd ney n yimyi akken ad d-yeglem tugna n cebaha d temzi n
tyemmat-agi. Xas ulama temmut yefka-as tudert n yimyi xas ma yella
yeqqur, s waman ad d-yehyu.

Ar tama n tugna n lehzen nezmer ad d-nernu tugna n Imeahda :
Di tseddart-agi ieuhed yemma-s akken xas temmut ur tt-yettagga ara.
Anect-a ad d-yili s ibeddi 1 uzekka-as s ufras d tirza n yal ass siwa ma
yunag. Yefka-as ttiead 1 yal magu lawan n tefsut mi ara bdun waman
ttenqasen, acukan netta yettkel llant themmal n yimettwen-is akken ad
isew lward 1 as-d-yesmektayen yemma-s.

Tugniwin-agi akk i d-newala : lefraq, ttlam, tuggdi, lehzen s yis-
sent 1 d-yessawed Maetub tasugent n uqcic yef Imut n yemma-s. Azal
ameqran di tsugent-agi n Imut isbegn-it-id s tmerna-is i tririt n tyemmat
1 teyri n mmi-s. S yes yefka-as tasugent igehden i udris-is : isekcem
imeyri di tirga d tsugent akken ad d-yessawed ad yezger akkin i tilawt
acku d Imuhl ad d-temeslay tyemmat yemmuten.

Tugna n tyemmat deg udris-agi tettban-d deg tririt n tyemmat 1
tiyeri n ugujil. Lmut macc¢i ala di tmetti tagbaylit, deg umadal merra,
win yemmuten ur yezmir ara ad d-yuyal wala ad nemeslay yides.
Acukan Magtub yessexdem yiwet n tugna n uyanib nniden i icebhen
akken ad d-yessenteq tayemmat yemmuten ayen iwumi qaren s
tefransist « la prosopopée». Yefka tayect i win yemmuten akken ad d-
yessekcem imeyri di tsugent n Imut n tyemmat akken ad d-yessiwed
tamuyli d uhulfu n tyemmat yef teyri 1 as-d-igger mmi-s, dayen i d-

yettbanen deg yifyar-agi :
Ay ammi hader ultma-k
Ur tt-ttagga ara
Nadi fell-as ma teerq-ak

Fell-awen i tecwed tasa

D tugna n uwess n tyemmat s ddaw uzekka i d-yufraren deg tririt-
agi. Tewwi-d yef tddukli n mmi-s akked weltma-s, tettwessi-t fell-as imi
hala tin i1 as-d-tegga. Tugna-agi n uwessi tsenfali-tt-id s wawalen
«hader», «tecwed tasa». Siwa a baba-t d tyemmat i wummi nezmer ad
d-ninni tecwed tasa-s ma yella bacden warraw-is ney tewwi-ten Imut.
Tugna-agi n uwessi ur teqqim ara kan di weltma-s n ugujil maca
tayemmat tettwessi-t ula yef baba-s yellan d sseba n teyri-agi. Seg
tugna-agi n uwessi yef ubabat ad nefthem urrif i deg yettidir ugujil-agi
si tama n baba-s seg wassmi i temmut yemma-s.

Tasugent n Imut n tyemmat, yefka-as udem nniden s triri-is: ad
nefhemn Imut yer Iwennas Magtub mac¢i d tagara n unermis gar win
yemmuten d win yeddren maca yur-s mazal anermis n lerwah ney n
wallayen. Yessawed ad d-yessemlil allay n tyemmat d wallay n mmi-s
akken yal wa yessawed-as i wayed ayen it-igerhen.

S tugniwin-agi akk icuden yer Imut n tyemmat d yihulfan n ugujil
Maetub yefka-d agzul i umecwar asnalsan n tigujelt n uqcic, deg tsugent
n tmetti tagbaylit. Tigujelt deg udris-agi d azamul n alyi-yelluyen n
ugujil. T'er lehsab n tugniwin n udris-agi ur as-d-yeggri ara usirem 1
ugujil yelluy-is iban-d deg wawal « infa». Nnfu n yigujilen d lihla 1 deg
1 d-ttagrayen ugar n yigujlen deg tmetti tagbaylit ma temmut yemma-
tsen.

Nufa-d ugar n tugniwin nniden i d-yeddan s tayect n mmi-s.
Nezmer ad tent-id-nejmae deg tlata n tugniwin : Tugna n usseber, tugna
n usuyu ney tiyri akked d tugna n twuri n tyemmat.

2.2.2. Tugna n usuy

Tugna n usuyu d ayen ara naf deg yidrisen anda mmi-s yesawal
ney yeggar-d tiyri 1 yemma-s 1 wakken ad d-tili yer tama-s.Tugna-agi

tettban-d s wudem amidag n tyemmat i d-yeddan deg yifyar i d-
yettdawaden ("®gar yal taseddart n udris Affafarey deg ussan'”):

A yemma yemma
Andaka teddid / nezzfey ur tezrid
Teyli-iyi teduli
Ay fetti wegris fell-i
Yeyli-d fell-i yid

Yenya-yi usemmid

Gar wazal n tyemmat d usehbiber yef mmi-s, Magtub yefka-d
tasugent n tyemmat s yiles n mmi-s s watas n tugniwin s usexdem n
yineznawen : « tadulli, asemmid, A yemma ». Taduli d azamul n
usehbiber yef usemmid d ttussra n tfekka. S wawal « taduli » Magtub
yebya ad d-yesiwed azal n tyemmat yer mmi-is d twuri n tyemmat
icudden yer usehbiber yef mmi-s.

Asemmiqd d azmul n Igerh s wawal-agi yefka-d tugna n lgerh 1
deg yettidir weqcic imi ulac win ara yeshbibren fell-as. D Iqerh 1 yeggan
aqcic akken ad d-iger asuyu i1 yemma-s. Tayemmat « d azamul n
usehbiber, n lhena akked d tgula », am akken it-yura®?, 'ef waya mmi-
s yettnad-itt akken ad d-tili di Imendad-is s lhenna-ines ney s usehbiber-
ines si yal tagnit i1d-yefka di yal taseddart : Tin n yehbiben, tin n lehlak
d yir rray, i t-yeggan ar tagara yegra-d wehdes.

Yettnadi leslak di yemma-s ma&¢i di bab-as wala deg wid nniden.
Acku ala tayemmat iwumi izmer ad icetki wegrud, seg zik qqaren-d
aqcic yettmili yer yemma-s. Arnu yef waya ala nettat 1 zemren ad t-
tethem acku ula d nettat d amdan yettuderfen si tama n tmetti. Tin yer-
s ala tayemmat i igeblen mmi-s akken yella, akken yebyu yili, d tasa-s
d nettat kan i t-yesnen akken ilaq.

(18) D ayen iwumi qggaren s tefransist « le refrain » ; ney am akken is-issema
Bounfour Abdellah « le vers voyageur ».

(19) Seddiki Yalla, Lounes Matoub, Mon nom est combat, La découverte, Paris, 2003,
pl44.

(20) Chevalier(J). Gheerbrant (A), Dictionnaire des symboles, Seghers, 1974, p206.

2.2.3. Tugna n twuri n tyemmat

Tugna n tyemmat deg yidrisen n Magtub tettban-d ula di twuri i
as-yefka i tyemmat. Deg udris tamyart ?Dtettban-d akken iwata twuri-
agi deg ufyir «limmer d is-tarrid ahkim ». S wawal « ahkim »
yesawed-d tawuri n tyemmat i d-yeddan s yisem « tamyart ». Tamuyli
n Macgtub yer tyemmat deg udris-agi di tazwara d tibawt acku ur tesawed
ara yer twuri-is. Limmer i as-terri tyemmat-agi tilas yernu temla-as
iberdan i ilagen yalli ur i teddu ara d i edawen-is. Am akken d alumu i
tt-yettlumu imi ur tesawed ara tawuri-s n ttrebga d uwessi i mmi-s. Ur
telli ara d tayemmat ijehden armi i as-yeffey afus-is mmi-s, yerna yegla
ula s watmaten-is i ruhen d asfel.

Xas akken tayemmat-agi ur tesawed ara yer twuri-is akken tebya.
Ar tagara n udris Magtub iwessa-tt akken ad tili d tamettut ad texdem
tabyest s wayes ara teqabel iedawen-is xas tezza tasa-s yef mmi-s. Seg
tmuyli-agi tibawt n tyemmat Ilwennas Magtub isken-d amek tettwali
tmetti tayemmat s usxdem-is 1 uneznaw « ahkim ». « Ur as-terid
ahkim » yebya ad d-yini ur as-tefkid ara ttrebga ilagen. Deg umecwar
asnalsan n legbayel, d tayemmat i yettaken ttrebga i mmi-s ney d
tajidatt, yef waya Maetub is-begen-d yelluy n tyemmat deg uhkim imi
mmi-s yeffey-as afus.

Tugna n tawuri n tyemmat nufa-tt akken nniden di tezlit «selaeb-
itt ay abehri®?. Di tmetti tagbaylit d tayemmat i yettharab yef lasel,
tutlayt, tasekla d wayen akk icuden yer yidles n tmurt n legbayel.
Irgazen tteklen fell-as ttrebga n yixulaf-nsen ama d arraw-nnsen ama d
arraw n warraw-nnsen. D ayen ara naf di tugna-agi 1 d-yeddan di sin-
agi yifyar

A vemma mmi rebbi-t

Ma venkkar lasel zlu-t

(21) - vol 1. 1998.
(22) - Seddiki Yalla, op. cit, p4l.

Awal « rebbi-it » yettuyal yer twuri n tyemmat ney n tjidat. Yefka-
as ttesrih akken ad tt-rebbi mmi-is s tmusni-s nettat imi izra acu is-
teselmed yakan i netta mi yella da agrud, tura d nnuba n mmi-is. Awal
« lasel » s yes 1 d-yesban yef wacu ara tebnu ttrebga-as : ad as-tselmed
d acu i d lasel. Ma d awal « zlut » d tugna n wesfel ma yella agrud ur
yedfir ara abrid n baba-as win 1 as-tselmed tyemmat yefka-as ttesrih ad
tenned d asfel. Lasel yesea azal d ameqqran deg tmetti tagbaylit d netta
1 d-yemmalen abrid n tmagit, n yidles. Ma yella mmi-is inker lasel-is
ad truh tmagit-is d tutlayt-is acku d mmi-is i d axalaf ara iharben fell-
as. Netta s timad-is dayen ad iselmed i ixulaf i d-iteddun.

Seg yifyar-agi Magtub yesawd-d tawuri n tyemmat i yellan d tilawt
deg tmetti n legbayel ney deg umecwar asnalsan n tmetti tagbaylit seg zik.
Ma yella ur tsawwed ara tyemmat ad ttrebi mmi-s yef lasel ad d-
yettunhesab d yelluy, d ayen ara d-yeggen tugdi : Nezmer ad d-ninni tugdi-
agi tusa-d d azamul alyiwehci imi Magtub iqubl-it s leslah 1 d-yeddan deg
wawal « zzlu-t » d agaqeb ara yettuegeb win ara inekren lasel-is.

4. Taggrayt :

Ilmend n tesledt-agi tasugnant i nexdem i wammud n yidrisen n
Maetub Lwwenas. Nufa-d ugar n tugniwin icuden yer tsugent tuntit.
Nefka-d tasugent n tyemmat d amedya, anda i1 d-nufa amedyaz-agi
ysemres ugar n yizamulen i wakken ad d-yessiwed azal i as-yefka i
tyemmat. Newala-d tasugent n tyemmat teqqen yer watas n tugniwin
gar-asent tid n Imut n tyemmat, tid n twuri d teyri.

Tugniwin-agi nefkaten-id deg snat n tneqidin yer lehsab n imiggaw
1 d-yettmeslayen deg udris. Llant tid 1 d-yeddan s tayect n tyemmat llant
tid 1 d-yeddan s tayect n mmi-s. Nufa-d timezwura-agi bnan-t yef tugna
n lgerh n tyemmat i d-yessawed s tugniwin tizamuliyin am tugna n tasa
d tugna n wul, icedden yer tsugent n tfekka. Ma d tid nniden ttezint gar
twuri n tyemmat d yihulfan n mmi-s i yemma-s : tikelt d asuyu, tikelt d
tiyri d awessi. Nefka azal ugar i1 tsugent n Imut acku nufa-d atas n
yiferdisen d tugniwin deg udris tiyri n ugujil 1 d-ijjebden lwelha nney.

Nwal-d deg tezrawt-agi sin iferdisen igejdanen n tsugent :
tasugent n tfekka akked tugna tazamulit n Durand. Nfren-d izamulen n

yelluy d wally n tyemmat d mmi-s akken ad d-nessiwed tamuyli d
tsugent n Mastub yef tyemmat. Tasamit-agi tasugnant teawney akken ad
d-nessegzi ugar tugniwin i nufa deg yidrisen n Magtub lwennas.

Ar tagara n umagrad-agi ad nini; tasugent tuntit deg tmedyazt
tatrart n yirgazen tehwag ugar n tezrawin, acku atas n iferdisen i d-nufa
deg-s. Atas n yimedyazen d yicennayen i yettwasnen deg tmedyazt
tatrart fkan azal i tsugent tuntit, gar-asen ad nebder idrisen yura Ben
Muhmmed, tecna-ten Newwara, tecnam akk yef zzin-iw, idrisen n yidir
gar-asen weltma, yemma tedda hafi 1 yura emar Mezdad yecna-t Beleid
tagrawla, d wiyad nniden i yecnan /yuran yef tmettut yal wa s wazal-is.

